
Description automatically generated]Scoil Phádraig Dobhar, Bun Beag, Leitir  Ceanainn, 
Co. Dhún na nGall
Fón: 074 9531787
Ríomhphoist: dobharns@gmail.com


8ú Bealtaine
An Chéad Chomaoineach
Comhghairdeachas ollmhór le na páistí ó rang a dó a rinne a Chéad Chomaoineach ar an Domhnach. Bhí lá iontach acu go léir agus ba chóir go mbeadh gach páiste bródúil astu féin. Bhí siad ullmhaithe go maith ag  Máistreás Sarah agus bhí sé sin soiléir do gach duine ar an lá. Míle buíochas do na páistí a bhí ag canadh sa chór, Eileen agus Colm a threoraigh iad chomh maith. Bhí ócáid álainn in Ionad Naomh Pádraig ina dhiaidh sin agus tá moladh agus buíochas tuillte acu. 

Meastóireacht Scoile Uile.
Bhí an MSU againn an tseachtain seo caite ar scoil. Bhí an t-aiseolas ó bhéal ó na cigirí an-dearfach. Bhí siad an-tógtha le na páistí agus a dtoilteanas chun foghlama. Ba mhaith liom buíochas a ghabháil leis na tuismitheoirí a ghlac an t-am chun suirbhé na dtuismitheoirí a líonadh isteach. Cuideoidh an t-eolas ón suirbhé tuismitheoirí agus páistí araon leis an t-aiseolas a gheobhaidh muid ó na cigirí leis an phleanáil agus le polasaithe scoile a threorú amach anseo.

Blitz Peile
Tá blitz Chumann na mBunscol ar siúl i Machaire Gathlán ar an Déardaoin seo ó 11:15 - 1:00. Beidh an scoil ag imirt i gcoinne Scoil Mhuire, Scoil Adhamhnáin and Scoil Cnoc na Naomh. Guímid gach rath orthu sa chomórtas. 

Cycling Ireland 
Beidh ceithre sheisiún rothaíochta agus sábháilteacht ar bhóithre ar siúl ag Rothaíocht Éireann le rang a ceathair go dtí rang a sé, ag tosú an Aoine seo. Beidh rothair, veisteanna agus clogaid acu do gach pháiste. 

Snámh
[bookmark: _GoBack]Tá rang a dó ag cur tús lena gcuid ceachtanna snámha inniu ón 11:15 go dtí a 12:00 a chlog. Mairfidh siad ar feadh trí seachtaine. Beidh an chéad cheann de thrí cheacht snámha ag rang a haon ag tosú ar an 29ú Bealtaine. Is é praghas iomlán ná €20, clúdaíonn sin na ceachtanna agus an bus. Más mian le do pháiste dul ag snámh tabhair isteach an t-airgead roimh an Aoine 7ú Meitheamh. 

Seo na sonraí bainc más maith libh an t-airgead a aistriú go cuntas na scoile.

    IBAN:IE75AIBK93733927610083
       BIC: AIBKIE2D




Seomra Céadfach
Go dtí seo tá €7295 bailithe againn do sheomra céadfach na scoile. Míle buíochas do phobal na scoile as a bhflaithiúlacht. 

Scrúduithe Caighdeánach
Beidh na scrúduithe caighdeánach ar siúl ón 8ú Bealtaine go dtí Déardaoin an 30ú. Tá sé tábhachtach go mbeadh do pháiste ar scoil do na scrúduithe seo agus ba chóir go gcuideoidh an fráma ama trí seachtaine le gach dalta iad a dhéanamh.
Bí Sábháilte agus OCG
Múinfear an clár Bí Sábháilte do gach rang thar an dá mhí atá romhainn. Múinfear an clár Oideachais Caidrimh Gnéasachta do gach rang seachas rang a cúig agus rang a sé. Chlúdaigh siad an clár anuraidh. Beidh litir cheada le bheith sínithe ag tuismitheoirí má tá siad sásta go nglacfaidh a bpáiste páirt sa chlár. Cuirfear an litir abhaile go luath.

Turais Scoile 
Tá na naíonáin bheaga go rang a dó ag dul go Ionad Cois Locha don dturas scoile. Tá rang a trí go dtí a sé ag dul go Inish Adventure (Bun an Phobail) ar an Déardaoin an 30ú Bealtaine. Seolfar nóta abhaile go luath le tuilleadh eolais

Le gach dea- ghuí,
                           Pól Ó Fearraigh, 

image1.jpeg
©) Scoil
Phddraig
Dobhar





